
తాలాంకనందినీపరిణయము









		
పటుకుఠారవ్రాతపాతఘాతకు మేను

        లవసి ప్రోగైన తీవ్రాశ్వములును

ముసలముల్ దివినుండి మ్రోయుచు పైఁబడ

        సమసిన భటవీరసముదయములు

గండశిలావినిర్గళితఘాతాహతి

        చిందఱలౌ మణిస్యందనములు



	 







	తే.	
నగు రణక్షోణిజనభయం బావహిల్ల,

గ్రూరదనుజుండు వీరాంకవీరుఁ డగుచు

దివిని నటియించె దుష్టకౌరవబలంబుఁ

బొలయఁగా జేసి యంతటఁ బోక గవిసి.

	సీ.	
శతసహస్రవ్యాఘ్రచయములు విడిబడి

        కడిమి నొక్కొకతురంగమును గ్రుమ్మె

లక్షలకొలఁది హర్యక్షంబు లుదయించి

        యొక్కొక్కదంతిపై యురికి బెఱికె

శరభంబు లొకకోట్లసంఖ్యలు జనియించి

        తీరుగా నొక్కొకతేరు డులిచె

బహుళార్బుదముల దుస్సహజంతుసంతతి

        బరదెంచి యొక్కొకభటుని బొదవె



	 







	తే.	
రణితచటులాశనీనికరం బసంఖ్య

బొడమి యితరజనంబులఁ బొలయఁజేసి

చెలఁగి దానవుఁ డిట్లు గర్జిలుచు మింట

వివిభగతులను మెలగె భూవిభులు బెగడ.

	క.	
మలమూత్రశోణితమ్ములు

పలలోపలములు కరీషపటలంబులు, ఝల్

ఝులున గురిపించె కౌరవ

బలములు వెస నుడ్డుగుడిచి బాఱ కడంకన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 20 జూలై 2021న 05:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

